
ⵜⴰⵣⵡⴰⵔⵜ 
 

ⵉⴳⴰ ⵎⵓⵃⵎⵎⴰⴷ ⵏⴰⴱⵉⵀ ⵢⵓⴼⵜⵏ ⵢⴰⵏ ⵖ ⵉⵙⵓⵜⴰⵔ ⵏ ⵜⵎⴷⵢⴰⵣⵜ 
ⵜⴰⵎⴰⵣⵉⵖⵜ ⵖ ⵜⵎⵓⵔⵜ ⵏ ⵍⵎⵖⵔⵉⴱ. ⵉⵜⵜⵡⴰⵙⵙⴰⵏ ⵙ ⵉⵏⵓⵎⴰⴽ ⵏⵏⵙ ⴷⵔⴰⵏⵉⵏ 
ⴷ ⵓⵎⵎⵔⴽⵙ ⵏ ⵜⵡⵍⴰⴼⵉⵏ ⵉⵥⴹⴰ ⴳ ⵓⵚⵟⵟⴰ ⵏ ⵓⵙⵏⴼⵍⵓⵍ. ⵉⵙⵜⵉ ⵓⵎⴷⵢⴰⵣ 
ⵢⵓⴼⵜⵏ ⵜⴰⵎⴷⵢⴰⵣⵜ ⴰⴷ ⵜⴳ ⵜⴰⴱⵔⵉⴷⵜ ⵙ ⵉⵙⵙⵍⴽⴰⵎ ⴰⵏⵣⴳⵓⵎ ⴷ ⵜⵎⵏⵜⴰⵍ 
ⴷ ⵉⵙⵙⵢⴰⴼⴰⵜⵏ ⴷ ⵜⴱⵔⴰⵜⵉⵏ ⵏ ⵉⴱⵓⴷⵔⴰⵔⵏ ⴷ ⵓⴳⴷⵓⴷ ⴰⵎⴰⵣⵉⵖ ⴰⴽⴽⵯ. 
ⵜⴰⵡⵛⴽⵉⵏⵜ ⴰⴷ ⵏ ⵜⵎⴷⵢⴰⵣⵉⵏ ⵜⴰⵎⴰⵢⵏⵓⵜ ⵎⵓ ⵉⴳⴰ ⵙ ⵓⵣⵡⵍ "ⵜⴰⵏⴷⵔⴰ ⵏ 
ⵓⴷⵔⴰⵔ", ⵜⴳⴰ ⴰⵔⵔⴰⵡ ⵏⵏⵙ ⴰⵙⴽⵍⴰⵏ ⵡⵉⵙⵙ ⴽⵕⴰⴹ ⵉⵜⵜⵢⵓⵔⴰⵏ, ⵉⴼⵙⵔ 
ⴳⵉⵙ 20 ⵏ ⵜⵎⴷⵢⴰⵣⵜ ⵜⴰⵎⵊⴰⵀⴷⵉⵜ ⵅⴼ ⵉⵙⵏⵜⴰⵍ ⴳⴰⵏⵉⵏ ⵉⵎⵏⵏⴰⵡⵏ ⵉⵣⴷⵉⵏ ⴷ 
ⵓⴷⵔⴰⵔ ⴷ ⵓⵏⵣⴳⵓⵎ ⵏⵏⵙ. ⵜⴰⵡⵛⴽⵉⵏⵜ ⴰⴷ ⵜⴻⵜⵜⵢⴰⵔⴰ ⵙ ⵓⵙⴽⴽⵉⵍ ⵏ ⵜⴼⵉⵏⴰⵖ 
ⴷ ⵓⵙⴽⴽⵉⵍ ⴰⵍⴰⵜⵉⵏⵉ. 

(ⵔⴰⴷ ⴷ ⵜⴰⵛⴽ ⵜⵖⵔⵉ ⵜⴰⵏⴼⵔⴰⵏⵜ ⵏ ⵜⵎⴷⵢⴰⵣⵉⵏ ⴰⴷ ⵖ ⵎⴰⴷ ⵏⵏ ⵓⵔ 
ⵢⴰⴳⴳⵓⴳⵏ). 

ⵕⴰⵛⵉⴷ ⴰⴽⵕⴽⴰⴹ 

ⵎⵍⴰⵏ ⴰⵏⵖ ⵏⵏ ⵉ ⵡⴰⴳⵔⵣⴰⵎ ⵏⴳⵏ ⵖ ⵜⴰⵎⴰ ⵏⵏⵙ 

ⵏⵜⵜⴰⵏ ⴰⵖ ⵉⵎⵍⴰⵏ ⴰⵖⴰⵔⴰⵙ ⵉⴷⴷⴰⵏ ⴰⵔ ⵜⴰⴼⵓⴽⵜ 
ⵏⵜⵜⴰ ⴷⴰ ⵙ ⵜⵜⵉⵏⵉⵎ ⵉⵀⵔⵛ ⴰⵖ ⵍⴽⵎⵖ ⵜⵓⵍⵍⵓⵖⵜ 
ⴰ ⵜⴰⵣⵣⴰⵏⵜ ⵉⵖ ⴽⵎ ⵉⴷ ⵜⵓⵔⵓ ⵎⴰⵎ ⴰⵔ ⵜⴰⵍⵍⴰⵎⵜ 
ⵓⵔ ⴰⵔ ⵜⵜⵉⴽⵚⵓⴹⵜ ⴰⵎⵔ ⵜⵓⴷⵔⵜ ⵓⵔ ⵉⵎⵏⴰⵡⴰⵢⵏ 
ⴷⴰ ⵜⴰⵍⵍⴰⵎⵜ ⵏⴽⴽ ⴰⵙ ⵎⵇⴰⵔ ⴰ ⵢⴰⵍⵍⴰ ⵉⵎⵟⵟⴰⵡⵏ 
ⵉⵖ ⵎⵇⵇⵓⵔⵖ ⵏⴳ ⴰⵡⵍⴽ ⵓⵔ ⵏⵙⵙⵉⵏ ⵎⴰⵖ ⵔⴰ ⵏⵏ ⵏⴹⵕ 
ⴳⵉⵖ ⵣⵓⵏ ⴷ ⴰⵍⵅⵏⵛ ⵉⵍⴰⵏ ⵉⴹⴰⵕⵏ ⵙⵓⵍ ⴷ ⵉⴼⴰⵙⵙⵏ  
ⴰⵔ ⵏⵜⵜⵏⴼⴽⵉ ⵏⴳⵔ ⵡⴰⵔⵔⴰⵙ ⵏⵚⵉⵃⵉ ⵉ ⵜⴰⵙⵓⴽⵜ 
ⵏⵚⴱⵕ ⵖ ⵉⵅⴼ ⵉⵏⵓ ⵢⴰⵏ ⴰⵖ ⵉⵔⴰⵏ ⵉⵥⵓⵕ ⴰⵏⵖ 



 6 
8 

 

ⵙⵎⵓⵏⵏ ⴰⵖ ⵜⵓⴱⴱⴰⵛ ⵉⴼⵍ ⴽⵓ ⵢⴰⵏ ⵉ ⵓⴷⵉⵙ ⵉⵏⵓ 
ⴰ ⵜⵉⵍⴰⵡⵜ ⵉⴼⵔⵖⵏ ⴽⴰ ⵖ ⴷⴷⵔⵏ ⵉⵙⵎⵓⵎⵎⵓⵢⵏ 
ⴳⴰⵔ ⵉⵙⵡⵉⵏⴳⵉⵎⵏ ⵙⵙⵕⵎⵉⵏ ⴰⵖ ⵏⵕⵎⵉ ⵉⵎⵟⵟⴰⵡⵏ 
ⵏⵙⵎⴰⵎⵎⵉ ⴼ ⵜⵉⵍⵍⴰⵙ ⵉⴳⴳⵯⵉⵣ ⴷ ⵡⴰⵢⵢⵓⵔ ⵜⴰⵎⴰ ⵏⵡ 
ⵉⵏⵏⴰ ⴰⵏⵖ ⴰⵖⴰⵔⴰⵙ ⴰⵏⵏ ⵜⵔⴰⵎ ⵏⵣⵡⵓⵔ ⴰⵡⵏ 
ⴰ ⵜⵉⴼⴰⵡⵜ ⴰⵖⴰⵔⴰⵙ ⵏ ⵜⵓⴷⵔⵜ ⴰⵖ ⵜⵎⵎⴰⵍⴰⵜ. 

